
Datum: 15.3. 2023. godine

Na osnovu člana 61. Pravilnika o organizaciji i realizaciji izleta, studijskih posjeta, ekskurzija, kampovanja/logorovanja, društveno-korisnog rada, škole u prirodi i drugih oblika odgojno-obrazovnog rada u osnovnoj i srednjoj školi („Službene novine Kantona Sarajevo“ broj: 15/22), Nastavničko vijeće na sjednici održanoj dana 22.04. 2022. donosi:


ETIČKI KODEKS
pravila ponašanja učesnika na ekskurziji



Opće odredbe

Odredbe Etičkog kodeksa uključuju pravila ponašanja koja se odnose na sve subjekte uključene u proces realizacije ekskurzije za učenike IX razreda.

Etički kodeks definira ponašanja, poštivanje općih i posebnih moralnih i etičkih principa od strane subjekata uključenih u proces realizacije ekskurzije.

Dužnosti  i obaveze ponašanja učesnika ekskurzije

Svi učesnici ekskurzije dužni su da se strogo pridržavaju dogovorenih termina ( da na vrijeme dolaze na dogovorena mjesta, nije dozvoljeno kašnjenje).

Učenici su dužni da aktivno slušaju i prate nastavnike ili turističke vodiče za vrijeme predavanja.

Tokom obilazaka značajnih objekata i mjesta, svi učesnici ekskurzije su dužni da se ponašaju pristojno i da se prikladno oblače.

Međusobna komunikacija

Dužnost učenika je da se pristojno ponašaju prema drugim učenicima, nastavnicima, vozaču, vođi puta, organima javnog reda i drugim licima sa kojima učenici stupaju u komunikaciju, u realnom kao i virtuelnom okruženju.

Kulturno i dostojanstveno ponašanje na svim javnim mjestima, te dužnost pozdravljanja i korektnog ponašanja sa hotelskim osobljem.

Sigurnost i zaštita od socijalno neprihvatljivih oblika ponašanja

Strogo je zabranjeno ismijavanje, vrijeđanje, ogovaranje, psovanje i nepristojan govor svih učesnika na realizaciji ekskurzije.
Nije dozvoljeno izbjegavanje druženja sa većinom učenika, te osamljivanje iz grupe bez dozvole nastavnika ili vođe puta.
Strogo je zabranjeno ispoljavanje socijalno neprihvatljivih oblika ponašanja tokom eksurzije. Diskriminacija, neprijateljstva i svaki oblik nasilja u realnom okruženju i na socijalnim mrežama, sa posebnim osvrtom na vršnjačko nasilje.
Postupanje prema ličnoj imovini kao i imovini drugih

Svi učesnici su dužni da se odgovorno odnose prema ličnoj i tuđoj imovini (zabranjeno je uništavati unutrašnjost autobusa, pisati po sjedištima, otpatke odlagati na mjesta koja nisu za to predviđena, u hotelu se ponašati nepristojno i/ili nedostojanstveno: oštećivati ili otuđivati hotelsku imovinu, praviti buku, pojačavati glasno muziku i slično).

Eventualno pričinjenu štetu nadoknađuje počinilac (učenik, odnosno njegov roditelj).

Zabrana konzumiranja duhana, alkohola i opojnih sredstava

Najstrožije je zabranjeno konzumiranje duhana, odnosno duhanskih proizvoda, alkohola i opojnih sredstava za učenike kao i za nastavnike.

Zaštitne mjere od odlaska učenika na neprikladna mjesta

Svim učenicima je zabranjeno udaljavati se od grupe i odlaziti na neprikladna mjesta.

Vrijeme izvršenja predviđenih aktivnosti i prijevoza

Sve predviđene aktivnosti, uključujući i prijevoz, moraju biti realizovanje do 24,00 sata.
Zabrana izuzimanja od učestvovanja u realizaciji ekskurzije

Zabranjeno je izuzimanje od učestvovanja u realizaciji ekskurzije od strane učenika/ grupe bez saglasnosti i pratnje vođe putovanja.
Obaveze škole i agencije

Obavezuje se škola i agencija da osiguraju tajnost podataka o zdravstvenim i drugim specifičnim potrebama učenika.
Prihvatanje etičkog kodeksa

Sa sadržajem etičkog kodeksa upoznati svi svi učesnici ekskurzije i drugi subjekti uključeni u proces organizacije i realizacije ekskurzije.

Svi subjekti uključeni u proces realizacije ekskurzije su obavezni da se pridržavaju odredbi ovog Etičkog kodeksa.

Kršenje odredbi Etičkog kodeksa predstavlja osnov za pokretanje disciplinskog postupka za prekršioce (učenike i nastavno osoblje), odnosno jedan od razloga neispunjavanja minimalnih kvalifikacijskih zahtjeva za agenciju.

Dostaviti:

Svim učesnicima ekskurzije

Organizatoru putovanja - Agencija kao ugovorna strana

Arhiva škole

